
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

মানসিংহ।
৩৭


উকীল। ডঙ্কা দিয়া বাগোয়ানে হইলা দাখিল। অন্নপূর্ণামঙ্গল রচিলা কবিবর। শ্রীযুত ভারতচন্দ্র রায় গুণাকর॥





ভবানন্দের বাটী উপস্থিতি।






অনন্দ বড় রে। সব ধামে সব গ্রামে সব

যামে॥ জয় শব্দ পড় রে। শ্রুতিসামে অবি

শ্রামে ফুলদামে॥ সব লোক জড় রে॥

শুভ কামে অভিরামে অবিরামে॥ ভারত

দড় রে। পরিণামে হরিনামে পরণামে॥ ধ্রু॥






 প্রথমে গোবিন্দদেবে প্রণাম করিলা। জনকের জননীর চরণ বন্দিলা॥ সীতা ঠাকুরাণী যত এয়োগণ লয়ে। পুত্রের নিছনি কৈলা মহাহৃষ্ট হয়ে॥ শঙ্খ ঘণ্টা বাজে বাজে বিবিধ বাজন। হুলু হুলু ধ্বনি করে যত রামাগণ॥ রাজাইর ফরমানে বহিত্র বরণে। বরিয়া লইলা অন্নপূর্ণার ভবনে॥ পাইয়া সিন্দুর তৈল গেল রামাগণ। ভাবিছেন মজুন্দার কি করি এখন। দুই নারী দুই ঘরে কোথা যাব আগে। মনে এই আন্দোল কন্দল পাছে লাগে॥ এত ভাবি জননীর নিকটে বসিলা। বিদেশের দুঃখ যত কহিতে লাগিলা॥ দেখা হেতু বন্ধুবর্গ এসেছিল যারা। ক্রমে২ সকলে বিদায় হৈল তারা॥ দরবেরে কাপড় ছাড়িলা মজুন্দার। দাসু যোগাইল ধূতীযোড় পরিবার॥ সায়ংসন্ধ্যা সমাপিয়া বসি পাণ খান। সাধী দাসী মনে মনে করে অনুমান॥ ছোট মার কাছে পাছে আগে যান জানি। ধেয়ে গেল যথা বসি বড় ঠাকুরাণী। এ সুখে বঞ্চিত কবি রায় গুণাকর। দুই নারী বিনা নাহি পতির আদর॥

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৪:০৩টার সময়, ২৮ জুলাই ২০২৩ তারিখে।

